
     VENDIM 
 
 
Data e vendimit: 15 korrik 2008 
 
Lënda Nr. 05/08 
 
V.P. 
 
kundër 
 
UNMIK-ut 
 
 
Paneli këshillimor për të Drejtat e Njeriut i mbledhur më 15 korrik 2008 
me këtë përbërje: 
 
Z. Marek NOWICKI, kryesues 
Z. Paul LEMMENS 
Znj. Snezhana BOTUSHAROVA-DOICHEVA 
 
Z. John RYAN, Zyrtar ekzekutiv 
 
Pas pranimit të ankesës së lartpërmendur, të paraqitur në bazë të nenit 1.2 të 
Rregullores së UNMIK-ut nr. 2006/12, e datës 23 mars 2006, mbi Themelimin e 
panelit këshillimor për të drejtat e njeriut,  
 
Pas shqyrtimit të bërë, vendos si vijon:  
 
 
I. FAKTET 
 
1. Pala ankuese kishte jetuar në Prishtinë prej viti 1972.  Më 19 shtator 1978 ai 

ishte vendosur në banesën në Prishtinë si i punësuar në një stabiliment 
ushtarak “Morava”.  Në vitin 1992 ai e kishte ndërruar banesën e tij me një 
tjetër, e cila ishte në posedim të një oficeri tjetër dhe thekson se pronësinë mbi 
këtë banesë e kishte fituar me anë të procedurës së rregullt, ku edhe kishte 
banuar deri në vitin 2003. 

 
Në vitin 2003, persona të panjohur ia kishin shkatërruar banesën e tij duke e 
bërë një vrimë në tavan dhe pastaj duke e vërshuar me ujë.  Për më shumë, 
gjatë mungesës së tij, disa persona tjerë e kishin thyer banesën dhe kishin 
vjedhur shumë sende dhe orendi.  Pala ankuese pohon se më pas ai ishte 
mashtruar për t’ia shitur banesën një personi me emrin z. Z. 

2. Që të dy, pala ankuese dhe personi tjetër M.S., kanë paraqitur pretendim për 

pronësinë lidhur me këtë pronë në Komisionin për Shqyrtimin e Kërkesave 
Pronësore dhe Banesore (KShKPB).  Me vendimin e datës 13 dhjetor 2005, 
KShKPB vlerësonte se pala ankuese i plotësonte kriteret për të treguar se ai 
kishte kërkesë të vlefshme të kategorisë C, por që të drejtat e tij tejkaloheshin 
me kërkesat e kategorisë A të palës kërkuese për rikthimin e të drejtave 
pronësore përkitazi me pronën e kontestuar.  Për më shumë, pasi pala ankuese 
nuk kishte gëzuar asnjëherë të drejtën pronësore mbi pronën në fjalë, KShKPB 
vlerëson se ai ishte përjashtuar nga mundësia e marrjes së çfarëdo forme të 
kompenzimit. 

 
Me vendimin e datës 27 prill 2007, të dorëzuar palës ankuese më 22 maj 2007, 
KShKPB e ka hedhur poshtë kërkesën e palës ankuese për ta rishqyrtuar rastin 
pasi ka konsideruar se dokumentet e paraqitura nga pala ankuese si fakte të 
reja nuk e ndryshonin rezultatin e vendimit të parë të KShKPB-së. 

 
 
II. ANKESAT  

 
3. Pala ankuese pretendon se vendimet e disfavorshme të KShKPB-së në rastin e 

tij e kanë penguar të drejtën e tij për gëzim të qetë të pasurisë së tij sipas nenit 
1 të Protokolit nr. 1 të ECHR.  Ai, më tej, ankohet lidhur me procedurat ligjore në 
të cilat është i përfshirë ai si dhe për gjatësinë e tyre.  

 
 
III. SEANCA PARA PANELIT 

 
4. Kërkesa ishte paraqitur më 16 prill 2008 dhe është regjistruar të njëjtën datë. 
 

Në një letër të datës 11 qershor 2008, Paneli ka kërkuar që pala ankuese të 
sigurojë kopjen e dëshmisë së dërgimit me çka do të verifikohej data në të cilën 
është dorëzuar vendimi i KShKPB-së i datës 27 prill 2007, si dhe të jepen më 
shumë informacione lidhur me procedurat ligjore të cilave ai ju referohet në 
ankesën e tij. 
 
Pala ankuese ia ka sjellë Panelit kopjen e dëshmisë së dërgimit më 23 qershor 
2008 dhe e ka dërguar një letër më 4 korrik 2008 në të cilën ai e sqaron se në 
fakt në lidhje me këtë çështje nuk ka inicuar asnjë procedurë ligjore të 
mëtejshme. 
 
 

IV. LIGJI 
 

5. Para shqyrtimit të ankesës në bazë të meritës, Paneli duhet të vendos nëse 
duhet ta pranojë rastin, duke pasur parasysh kriteret e pranueshmërisë të 
përcaktuara me nenin 1, 2 dhe 3 të Rregullores së UNMIK-ut nr. 2006/12. 

 
6. Sipas nenit 3 të Rregullores, Paneli mund të shqyrtojë çështje brenda një 

periudhe kohore prej gjashtë muajve duke filluar prej datës në të cilën është 
marrë vendimi përfundimtar.     
 
Paneli vlerëson se, vendimi përfundimtar për lëndën e palës ankuese, vendimi 
obligues dhe i zbatueshëm lidhur me kërkesën për rishqyrtim, ishte marrë nga 

KShKPB më 27 prill 2007.  Dëshmia e dërgimit të cilën e ka siguruar ai thekson 
se palës ankuese i është dorëzuar vendimi më 22 maj 2007. 
 
Meqenëse periudha në mes të datës 22 maj 2007 dhe datës në të cilën pala 
ankuese ia kishte paraqitur ankesën Panelit, 16 prill 2008 është më e gjatë se 
gjashtë muaj, sipas nenit 3 të Rregullores ankesa është e pasafatshme. 
 
PËR KËTO ARSYE, 
 
Paneli, njëzërit, 
 
SHPALL SE ANKESA ËSHTË E PAPRANUESHME. 
 
 
 
 
 
 
 
 
John Ryan                 Marek NOWICKI  
Zyrtar ekzekutiv                      Kryesues 

 


